ԱՄՓՈՓԱԹԵՐԹ
Պետական ռազմականացված կազմակերպությունների կողմից իրենց սպառազինության մեջ գտնվող մարտական և ծառայողական զենքը ժամանակավոր պահելու և կրելու նպատակով պետական մարմինների՝ զենք պահելու և կրելու իրավունք ունեցող պաշտոնատար անձանց փոխանցելու կարգը սահմանելու մասին ՀՀ կառավարության որոշման նախագծի ընդունման
	1. Արտակարգ իրավիճակների նախարարություն
	01/01.1/2939-2023

	
	11.05.2023թ.

	Առաջարկություններ և առարկություններ չկան
	

	2. Ազգային անվտանգության ծառայություն
	11/738

	
	16.05.2023թ.

	Առաջարկություններ չկան 
	

	3. Քննչական կոմիտե
	01/22/157601-2023

	
	18.05.2023թ.

	1․ Պետական ռազմականացված կազմակերպությունների կողմից իրենց սպառազինության մեջ գտնվող մարտական և ծառայողական զենքը պետական մարմինների պաշտոնատար անձանց ժամանակավոր պահելու և կրելու նպատակով փոխանցելու կարգը սահմանելու մասին ՀՀ կառավարության որոշման նախագիծը (այսուհետ՝ Նախագիծ) նախատեսվում է ընդունել «Զենքի շրջանառության կարգավորման մասին» օրենքի 24-րդ հոդվածի 2-րդ մասի համաձայն: «Զենքի շրջանառության կարգավորման մասին» օրենքի 24-րդ հոդվածի 2-րդ մասի համաձայն՝ պետական ռազմականացված կազմակերպություններն իրենց սպառազինության մեջ գտնվող մարտական և ծառայողական զենքը, Կառավարության սահմանած կարգով, իրավունք ունեն ժամանակավոր պահելու և կրելու նպատակով փոխանցելու պետական մարմինների այն պաշտոնատար անձանց, որոնց օրենքով թույլատրվում է զենք պահել և կրել՝ ձևակերպելով համապատասխան թույլտվություն՝ ՀՀ ոստիկանության սահմանած կարգով: «Զենքի շրջանառության կարգավորման մասին» օրենքի 2-րդ հոդվածի 1-ին մասի 37-րդ կետի համաձայն՝ պետական ռազմականացված կազմակերպություններն են ՀՀ պաշտպանության նախարարությունը, ՀՀ արտակարգ իրավիճակների նախարարությունը, ՀՀ ոստիկանությունը, ՀՀ ազգային անվտանգության ծառայությունը, ՀՀ հակակոռուպցիոն կոմիտեն, ՀՀ քննչական կոմիտեն, ՀՀ դատախազությունը և այլն: 

Նախագծի 2-րդ կետի համաձայն՝ պետական մարմինների պաշտոնատար անձանց ժամանակավոր պահելու և կրելու նպատակով զենք փոխանցվում է ՀՀ ներքին գործերի նախարարության ոստիկանության կողմից, հետևաբար՝ զենքի փոխանցման լիազորությունը տրված է միայն ՀՀ ներքին գործերի նախարարության ոստիկանությանը:

Ելնելով վերոգրյալից՝ առաջարկվում է Նախագիծը համապատասխանեցնել «Զենքի շրջանառության կարգավորման մասին» օրենքի 24-րդ հոդվածի 2-րդ մասի դրույթներին, մասնավորապես՝ Նախագծի 2-րդ կետում և վերաբերելի մյուս դրույթներում պետական մարմինների պաշտոնատար անձանց ժամանակավոր պահելու և կրելու նպատակով զենք փոխանցելու լիազորությունը, ՀՀ ներքին գործերի նախարարության ոստիկանությունից բացի, լիազորություն վերապահել նաև պետական ռազմականացված կազմակերպություններին:
	Ընդունվել է

	2․ Նախագծի 7-րդ կետի համաձայն՝ պետական մարմինը պետական մարմնի պաշտոնատար անձի՝ ժամանակավոր պահելու և կրելու նպատակով զենք փոխանցելու դիմումը, նրան պաշտոնի նշանակելու մասին փաստաթղթերի պատճենը և զենքի հետ անվտանգ վարվելու կանոնների, ինչպես նաև զենքի գործադրման ուսուցում ստացած լինելու վերաբերյալ տեղեկանքը և կից փաստաթղթերը ստանալու օրվանից մեկշաբաթյա ժամկետում փոխանցում է ՀՀ ներքին գործերի նախարարության ոստիկանություն: Նշված դրույթներում առաջարկվում է հստակեցնել, թե ինչ կից փաստաթղթերի մասին է խոսքը, որոնց ստանալու օրվանից մեկշաբաթյա ժամկետում պետք է ներկայացվեն ՀՀ ոստիկանություն: 
	Ընդունվել է

	4. Բարձրագույն դատական խորհուրդ
	ԴԴ/809-23

	
	18.05.2023թ.

	 1․ Նախագծի հավելվածի 1-ին կետում պաշտոնավարման ժամանակահատվածի համար բառերը առաջարկվում է փոխարինել պաշտոնավարման ժամանակահատվածի ընթացքում բառերով՝ հաշվի առնելով պաշտոնատար անձանց կողմից ինքնապաշտպանության նպատակով իրենց պաշտոնավարմամբ պայմանավորված զենքն օգտագործելու հանգամանքը։
	Ընդունվել է

	2․ Նախագծի հավելվածի 4-րդ կետի համաձայն՝ պետական մարմինների պաշտոնատար անձանց ժամանակավոր պահելու և կրելու նպատակով փոխանցվող զենքի հետ միասին անհրաժեշտության դեպքում կարող են տրամադրվել զենքի պարագաներ։ Նշվածի առնչությամբ առաջարկվում է հստակեցնել ինչպես զենքի պարագաներ հասկացությունը, այնպես էլ՝ դրանց տրամադրման դեպքերը։
	Չի ընդունվել
Նշված կետը հանվել է նախագծից

	3․ Նախագծի հավելվածի 14-րդ կետում առաջարկվում է սահմանել ժամկետ, որի լրացման ավարտից հետո հնարավոր կլինի ազդարարել պետական մարմնում առկա պետական մարմինների պաշտոնատար անձին չամրացված զենքի առկայությունը։
	Ընդունվել է 
Տե՛ս նախագծի 11-րդ կետը։

	5. Պետական եկամուտների կոմիտե
	01/11-1/29676-2023

	
	19.05.2023թ.

	1․ Հայաստանի Հանրապետության կառավարության որոշման նախագծի (այսուհետ` Նախագիծ) վերաբերյալ հայտնում ենք հետևյալը.

«Զենքի շրջանառության կարգավորման մասին» ՀՀ օրենքի 2-րդ հոդվածի 1-ին մասի 37-րդ կետի համաձայն  պետական ռազմականացված կազմակերպություններ են հանդիսանում Հայաստանի Հանրապետության պաշտպանության նախարարությունը, Հայաստանի Հանրապետության արտակարգ իրավիճակների նախարարությունը, Հայաստանի Հանրապետության ոստիկանությունը, Հայաստանի Հանրապետության ազգային անվտանգության ծառայությունը, Հայաստանի Հանրապետության արտաքին հետախուզության ծառայությունը, Հայաստանի Հանրապետության արդարադատության նախարարության քրեակատարողական ծառայությունը, Հայաստանի Հանրապետության պետական եկամուտների կոմիտեի հարկային և մաքսային մարմինները, Հայաստանի Հանրապետության հակակոռուպցիոն կոմիտեն, Հայաստանի Հանրապետության քննչական կոմիտեն, Հայաստանի Հանրապետության դատախազությունը, Հայաստանի Հանրապետության պետական պահպանության ծառայությունը, պետական սուրհանդակային ծառայությունը:


Նույն օրենքի 24-րդ հոդվածի 1-ին մասի համաձայն պետական ռազմականացված կազմակերպություններն իրավունք ունեն իրենց սպառազինության մեջ գտնվող մարտական զենքը և դրա փամփուշտները փոխանցելու այլ պետական ռազմականացված կազմակերպությունների, իսկ քաղաքացիական և ծառայողական զենքը վաճառելու քաղաքացիական և ծառայողական զենքի արտադրության կամ առևտրի լիցենզիա ունեցող իրավաբանական անձանց։


Նույն հոդվածի 2-րդ մասի համաձայն պետական ռազմականացված կազմակերպություններն իրենց սպառազինության մեջ գտնվող մարտական և ծառայողական զենքը, Կառավարության սահմանած կարգով, իրավունք ունեն ժամանակավոր պահելու և կրելու նպատակով փոխանցելու պետական մարմինների այն պաշտոնատար անձանց, որոնց օրենքով թույլատրվում է զենք պահել և կրել՝ ձևակերպելով համապատասխան թույլտվություն՝ Հայաստանի Հանրապետության ոստիկանության սահմանած կարգով։


«Նորմատիվ իրավական ակտերի մասին» ՀՀ օրենքի (այսուհետ` Օրենք) 12-րդ հոդվածի 1-ին մասի համաձայն նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը: 


Օրենքի 13-րդ հոդվածի 1-ին մասի համաձայն ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:


Հաշվի առնելով, որ պետական ռազմականացված կազմակերպություններն իրավունք ունեն իրենց սպառազինության մեջ գտնվող մարտական և ծառայողական զենքը ժամանակավոր պահելու և կրելու նպատակով փոխանցել պետական մարմինների այն պաշտոնատար անձանց, որոնց օրենքով թույլատրվում է զենք պահել և կրել, ուստի առաջարկում ենք Նախագծի վերնագրում «մարմինների» բառից հետո լրացնել «` զենք պահելու և կրելու իրավունք ունեցող» բառերը:


Միաժամանակ, առաջարկում ենք Նախագծի վերնագրին համապատասխան խմբագրել Նախագծի 1-ին կետը, ինչպես նաև Նախագծի հավելվածի վերնագիրը:
	Ընդունվել է

	2․ Նախագծի հավելվածի 2-րդ կետի համաձայն պետական մարմինների պաշտոնատար անձանց ժամանակավոր պահելու և կրելու նպատակով զենք փոխանցվում է Հայաստանի Հանրապետության ներքին գործերի նախարարության ոստիկանության (այսուհետ՝ Ոստիկանություն) կողմից:


Հաշվի առնելով, որ պետական մարմինների` զենք պահելու և կրելու իրավունք ունեցող պաշտոնատար անձանց ժամանակավոր պահելու և կրելու նպատակով մարտական և ծառայողական զենք փոխանցելու իրավունք ունեն պետական ռազմականացված կազմակերպությունները, ուստի հայտնում ենք, որ Նախագծի հավելվածի 2-րդ կետը խմբագրման կարիք ունի:


Միաժամանակ, հարկ ենք համարում նշել, որ լիազորող նորմի բովանդակությունից հետևում է, որ Նախագծով պետք է սահմանվի պետական ռազմականացված կազմակերպությունների կողմից պետական մարմինների` զենք պահելու և կրելու իրավունք ունեցող պաշտոնատար անձանց ժամանակավոր պահելու և կրելու նպատակով մարտական և ծառայողական զենք փոխանցելու ընթացակարգը:
Հաշվի առնելով, որ Նախագծի հավելվածով նախատեսված կանոնակարգումներով սահմանվում են միայն Ոստիկանության գործառույթները, ուստի առաջարկում ենք Նախագիծը խմբագրել և սահմանել նաև զենք փոխանցող պետական ռազմականացված կազմակերպությունների գործողությունների շրջանակը:
	Ընդունվել է
Նախագիծը խմբագրվել է

	6․ Հակակոռուպցիոն կոմիտե
	18-3937-23

	
	19․05․2023թ․

	Դիտողություններ և առաջարկություններ չկան
	

	7․ Ֆինանսների նախարարություն
	01/11-1/9986-2023

	
	20․05․2023թ․

	Դիտողություններ և առաջարկություններ չկան
	

	8․ ՀՀ պաշտպանության նախարարություն
	ՊՆ/510/2481-2023

	
	12․05․2023թ․

	Դիտողություններ և առաջարկություններ չկան
	

	9․ Գլխավոր դատախազություն
	

	
	

	Սահմանված ժամկետում չի ներկայացվել պատասխանը։
	

	10․ ՀՀ արդարադատության նախարարություն
	/27․4/26395-2023

	
	25․05․2023թ․

	1․ Նկատի ունենալով որոշման նախագծի վերնագիրը՝ անհրաժեշտ է Նախագծի 1-ին կետը, ինչպես նաև Հավելվածով հաստատվող կարգի վերնագիրը համապատասխանեցնել Նախագծի վերնագրին՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջները, ըստ որի՝ «Նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:»:
	Ընդունվել է

	2. Նախագծին կից ներկայացված հավելվածի (այսուհետ՝ Հավելված) 3-րդ կետի 5-րդ ենթակետում «զենքի հետ անվտանգ վարվելու կանոնների տեղեկանք» բառերը անհրաժեշտ է փոխարինել «զենքի հետ անվտանգ վարվելու կանոնների իմացության վերաբերյալ տեղեկանք» բառերով՝ նկատի ունենալով «Զենքի մասին» օրենքի 13-րդ հոդվածի 15-րդ մասի «է» կետը:
	Ընդունվել է

	3. Հավելվածի 5-րդ կետի համաձայն՝ «Պետական մարմինը պետական մարմնի պաշտոնատար անձի՝ ժամանակավոր պահելու և կրելու նպատակով զենք փոխանցելու դիմումը և սույն կարգի 5-րդ կետով պահանջվող փաստաթղթերը ստանալու օրվանից մեկշաբաթյա ժամկետում փոխանցում է Ոստիկանություն՝ զենքի հատկացման գործընթացը կազմակերպելու նպատակով:»:
Հարկ ենք համարում նշել, որ «սույն կարգի 5-րդ կետով» բառերը  անհրաժեշտ է փոխարինել «սույն կարգի 3-րդ կետով» բառերով՝ նկատի ունենալով, որ պահանջվող փաստաթղթերը նշված են 3-րդ կետում:
	Ընդունվել է

	4. Հավելվածի 6-րդ կետի համաձայն՝ «Ոստիկանությունը դիմումը և կից փաստաթղթերը ստանալու օրվանից մեկշաբաթյա ժամկետում տալիս է մարտական և ծառայողական զենք պահելու և կրելու թույլտվությունը։»:

Գտնում ենք, որ անհրաժեշտ է նախատեսել նաև դրույթներ, որոնց պարագայում Ոստիկանությունը կարող է մերժել դիմումը, կամ վերադարձնել՝ շտկելու նպատակով:
	Ընդունվել է

	5. Հավելվածի 8-րդ կետի համաձայն՝ «Զենքը  գործադրելու, ինչպես նաև դրա կորցնելու կամ դրա փչանալու դեպքում պետական մարմնի պաշտոնատար անձն անհապաղ տեղեկացնում է պետական մարմնի ղեկավարին, այնուհետև սահմանված կարգով տեղեկացվում է Ոստիկանությանը:»:
Անհրաժեշտ է հստակեցնել, թե ով է տեղեկացնում վերոնշյալի մասին Ոստիկանությանը, նկատի ունենալով ՀՀ Սահմանադրության 79-րդ հոդվածով նախատեսված որոշակիության սկզբունքի պահանջները, ըստ որի՝ «Հիմնական իրավունքները և ազատությունները սահմանափակելիս օրենքները պետք է սահմանեն այդ սահմանափակումների հիմքերը և ծավալը, լինեն բավարար չափով որոշակի, որպեսզի այդ իրավունքների և ազատությունների կրողները և հասցեատերերն ի վիճակի լինեն դրսևորելու համապատասխան վարքագիծ:»:
	Ընդունվել է

	6. Հավելվածի 11-րդ կետի համաձայն՝ «Պաշտոնավարման ընթացքում պետական մարմնի պաշտոնատար անձի՝ ժամանակավոր պահելու և կրելու իրավունքով փոխանցված զենքից հրաժարվելու ցանկության դեպքում պետական մարմնի պաշտոնատար անձը դիմում է ներկայացնում պետական մարմնի ղեկավարին, ինչից հետո զենքը սահմանված կարգով հանձնում է պետական մարմին:»:
Այս առումով գտնում ենք, որ անհրաժեշտ է հստակեցնել, թե ինչ կարգի մասին է խոսքը:
	Ընդունվել է կետը խմբագրվել է


ՀՀ ներքին գործերի նախարարություն
